
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
eye esy v P. "ht
ব্ৰাহ্মণবাড়িয়া হইতে তিনি কুমিল্লা গমন করেন ; তথায় জীবের জীবনী, নীতি ও ধৰ্ম্ম এবং বিশ্বাস সম্বন্ধে বক্তৃত হয় ; কয়েক দিন উপাসনা ও পাঠ ব্যাখ্যা হয় ; প্ৰতিদিন চারি পাঁচ শত লোক উপস্থিত হইয়াছে। পৌষ মাসে বাগাত্মাচড়া ব্ৰাহ্মসমাজের উৎসবে গমন করেন ; তথায় উপাসনা ও বক্তৃত হয়।
ফাস্তুন মাসে মহেশপুর ( নবদ্বীপ) ব্ৰাহ্মসমাজের সাম্বাৎসরিক উৎসবে গমন করেন ; উপাসনা ও বক্তৃত হয়। “বালক বৃদ্ধ যুবক তিন চারি শত লোক ব্ৰাহ্মসমাজে যোগ দিয়াছেন । যেখানে ব্ৰাহ্মসমাজ আছে। কেবল সেই স্থানে প্রচার করিলে ব্ৰাহ্মধৰ্ম্ম বিস্তৃতরূপে প্ৰচারিত হইবে না । সর্বত্র গ্রামে প্রচার করিতে হইবে।” * এখান হইতে বৰ্দ্ধমান ব্ৰাহ্মসমাজের উৎসবে গমন করেন ; এবং কয়েক দিন কলিকাতার নিকটবৰ্ত্তী নানা স্থানে ধৰ্ম্মপ্রচার করেন।
পরবর্তী সনে বৈশাখ মাসে সিরাজগঞ্জ ব্ৰাহ্মসমাজের বার্ষিক উৎসবে গমন করিয়া উপাসনা, ধৰ্ম্মজীবন, ব্ৰহ্মপূজা বিষয়ে বক্তৃতা করেন। ব্ৰহ্মপূজা সম্বন্ধে তঁাহ্বার আদর্শ ;—“পরমেশ্বরকে সম্মুখে প্ৰত্যক্ষ করিয়া তাহার নিকট উপবেশন করিলে উপাসনা হইল । এই উপাসনার পর ব্ৰহ্মপূজা। যদি উপাস্য দেবতাকে না দেখ। তবে কাহার পূজা করিবে ? * * ব্ৰাহ্মবন্ধুগণ এইরূপ সত্যভাবে প্রতিদিন কি ঈশ্বরের পূজা করিয়া থাক ? যদি বাস্তবিকই তুমি ঈশ্বরের উপাসনা কর তাহা হইলে ঈশ্বরের ন্যায়, সত্য, পবিত্ৰতা, আনন্দ, শান্তি, মঙ্গলভাব তোমাতে অনুপ্ৰবিষ্ট হইয়া, তোমাকে দেবতার জীবন দান করিবে । হে ঈশ্বরোপাসক ব্ৰাহ্ম, তোমার জীবন কি প্রকার ? তোমাতে কি ঐশী-শক্তি অনুপ্রবেশ করিতেছে ? যদি না করে তবে তুমি উপাসনা সাধন কর না।


	তাহার প্রচার বিবরণ হইতে সংগৃহীত। YHr

		 এই পাতা শেষ সম্পাদিত হয়েছে ১৮:৫২টার সময়, ৬ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

